
 чэрвеня ўтульны “чкалаў- 

 скі  офіс  зноў вітаў рэдак- 

 тараў  і  выдаўцоў недзяр- 

  жаўных   выданняў  Магілёўшчы- 

  ны.  Чарговае паседжанне пачало- 

  ся   з  добрай  навіны:   выйшаў  у 

  свет  чарговы,  4-ы,  нумар  аблас- 

  нога  “Выбару”,  і  было  прыемна   

  бачыць  задаволены твар Эдуарда 

  Брокарава. Нешта з свайго новага 

  прывезлі і некаторыя госці  -- і га- 

  зеты  ў  момант  патрапілі  ў  кола 

  сяброўскай  зацікаўленасці. 

        Зноў ішла размова пра тое,  як 

  трэба будаваць свае выданні,  які- 

  мі павінны быць журналістскія адносіны з навакольным   

  светам.   Вопытны Генадзь Суднік адзначыў,  што такая   

  праца  --  наш агульны ўклад  у  будучую светлую Бела- 

  русь.  Але  тут  ёсць пэўныя прафесійныя тонкасці,  пра 

  якія трэба ведаць. І ўсе 

  прысутныя  з  задаваль- 

  неннем  праслухалі  са- 

  праўдную акадэмічную 

  лекцыю  аб  асновах гэ- 

  тай  складанай  працы.  

  Аказваецца,  ёсць  зна- 

  камітыя  14 журналіст- 

  скіх  “запаветаў”, якім 

  абавязкова  трэба  пад- 

  парадкоўвацца.  А  ка- 

  лі робішь матэрыял, то 

  павінен  у  ім адказаць 

  на    шэсць   пытанняў: 

  Хто? Што? Дзе? Калі? 

  Чаму? Як?..   Па цішы- 

  ні, што ўсталявалася ў 

  памяшканні,      можна  

  было зразумець: словы 

  Судніка   трапілі  туды, 

куды трэба.  І падумалася: ўсё-ткі добра, што ў нас ёсть Генадзь Вітольдавіч, які па 

свайму настаўніцкаму прызванню і дапаможа,  і раскажа - пакажа,  і ўратуе  --  калі 

спатрэбіцца. І ўсё дзеля аднаго -- каб ляцела да  людзей светлае і доўгачаканае сло- 

ва праўды.  Каб бруіліся чыстыя вытокі нашай будучыні. 

                                                                                              Мікола ЯЦКОЎ. 

Паседжанне вядзе Эдуард Брокараў. 

Генадзь Суднік рыхтуецца да 

прамовы. 

Ад Віталя Васількова заўсёды 

зыходзяць добры настрой  

і  натхненне. 

Рыгор Кастусёў  і  Барыс Вырвіч  - 

прыклад  сур’ёзнасці  і  ўвагі.  

ястэчка  Паставы,  што  на  
Віцебшчыне, славіцца сва- 
ім  міжнародным фестыва- 

лем “Грай, гармонік і цымбалы!” Славу  
гэтую множыць і творчасць мясцовага па- 
эта  Люцыяна  Шчаснага,  які жыве ў вёсцы 
Дунілавічы. Нядаўна раённая газета “Пастаў- 
скі край”  надрукавала  вершы гэтага цікавага 
чалавека. І гэта адразу дадало сівых валасоў 
раённаму начальству. 
 
        Майскі ранак, птушак сьпеў,  
        ціхі ветрык вее.  
        Хто загнуцца не пасьпеў,  
        нешта рупна сее.  
                 Ні каня, ні бараны,  
                 ні капейкі грошай.  
                 Нават дошак для труны  
                 не знайсьці харошых.  
                             А на тым што дагніло,  
                             ветрык завывае.  
                             Нешматлюднае сяло  
                             ціха дажывае.  
 
     Зразумела, што ўбачыўшы такі погляд на 
нашу вясковую рэчаіснасць,  хочацца  паслу- 
хаць меркаванні спадара Люцыяна, які ў свае 
65 гадоў выглядае гарэзлівым падлеткам. 
      
     Карэспандэнт:  “А пастаўская раённая га- 
зэта? Былі якія водгукі?”  
      

     Шчасны:  “Там жа ж чуць не пасадзілі ўсю 
рэдакцыю.  Тры дні цягалі на кавёр.  Стружку 
здымалі за тое,  што мае вершы надрукавалі. 
А там жа ж нічога дрэннага:  
 
              Мчалісь годы трудавыя.  
              Патрудзілісь — хваціт.  
              Лукашэнка грабавыя  
              нам іспраўна плаціт.  
              Лукашэнкі ўдруг ня станет,  
               

                                         будзет новы  
                                                              хто-та.  
                                        Без чарцей ведзь  
                                                         не бывает  
                                        нікагда балота”.  
 
 Карэспандэнт: “А вы не баіцеся?”  
 
 Шчасны:  “Вы  ведаеце, трошкі  баяўся. Ма-   
 шына загудзіць,  дык  я ўжо зьбіраюся. Суха-  
 ры быў сушыўшы.  Але пранясло. Лукашэнка 
 ж   для   мяне  —  самы  лепшы  таварыш.  Я  
 трыста тысяч  атрымліваю  пэнсіі.  Нічога  не  
 раблю. Магу песьні сьпяваць,  ніхто не чапае  
 мяне.  Але ж як я бачу гэты разлад,  развал і        
 ману, дык вось  і  пішу. Маўчаць не магу.  Бо  
 калі вы  будзеце маўчаць,  ён,  я  —  пагінем.  
 Дзяржавы  ня  будзе.   Хлусьня  загубіць. Са-    
 вецкі Саюз  загубіла хлусьня,  загубіць  і  Бе-  
 ларусь.  Мы нікуды ня рухаемся.  Вы едзеце,  
 паглядзіце, якія вёскі.  
 
           Калі натхненьня вал дзявяты  
           цябе над сьветам узьнясе,  
           ты ўспомні то, што ў вёсцы хаты  
           ўжо амаль пустыя ўсе.  
                  А горад — гэта дом публічны,  
                  растленьне цела і душы.  
                  Паэт, хоць, можа, й непрывычна,  
                  пра вёску вершы напішы”.  
 
 Карэспандэнт:   “А  гэты застой у нас надоў- 
 га? 
 
 Шчасны:   “Не.  Ці  доўга брэжнеўскі быў за-  
 стой?   Нічога  не  стаіць на месцы.  Жыцьцё   
 любое  —  гэта  рух.  Ці  назад, у  прорву.  Ці 
 ўперад.  Ну, не  хвалюйцеся.  Сьвятло ў кан- 
 цы тунэля ёсьць.  І колькі б ні цягнулася ноч, 
 сьвітаньне абавязкова наступіць”. 
 
                                  (Па матэрыялах svaboda.org) 

Па інфармацыі Бюро статыстыкі працы, сярэдняя заработная плата у ЗША складае: 
*  “белыя каўнеры” (наёмныя работнікі, занятыя інтэлектуальнай працай)  - 
    21,85 долара за гадзіну; 
*  “сінія каўнеры” (наёмныя работнікі, якія заняты кваліфікаванай ручной працай) -    
    15,03 долара за гадзіну; 
*  работнікі сферы паслуг -- 10,4 долара за гадзіну. 
                                                                           Па  матэрыялах газеты “Заклік” (г.Касцюковічы). 

      днойчы   Таццяна   Процька  
         сказала мне так: “Нам ве-  
льмі  не хапае песень для вуліц і  
пляцаў.  У  Югаславіі я чула,  як 
спявае  шматтысячны натоўп -   
гэта  нешта неверагоднае!  Трэ- 
ба,  каб і ў нас былі такія песні - 
ясныя, глыбокія, але зразумелыя 
і не вельмі складаныя. Каб мож- 
на  было  адразу падхапіць мело- 
дыю і словы…” 
     І  калі  верш нашага вядомага 
гісторыка   Міколы  Ермаловіча 
“Жыве,  Беларусь!”  трапіў  мне  
на вочы і ператварыўся ў песню, 
я ўспомніў словы спадарыні Тац-
цяны. І веру ў тое, што калісьці 
песня гэтая абавязкова белакры- 
ла  ўзляціць  над веснавымі бела- 
рускімі абсягамі і павядзе за са-  
бой… 
     Жыве, Беларусь! 
            Мікола ЯЦКОЎ. 


